
		ഈ താളിൽ തെറ്റുതിരുത്തൽ വായന നടന്നിരിക്കുന്നു
൨൬

വനോടിരിക്കയും ഭാഗം കൊണ്ടൊ മറ്റൊ അതിന്മേൽ പൂൎണ്ണ അധികാരം അവൾക്കു ഉണ്ടാകാതെ ഇരിക്കയും ചെയ്തിരി ക്കുന്ന സമയം അവളുടെ മനസ്സുപോലെ ആ വക ചിലവഴിച്ചു കൂടാ.

൧൮.  ചോ. അവളുടെ മനസ്സു കൂടാതെ ആ മുതലിനെ അവളുടെ കെട്ടിയവനൊ മക്കളൊ ആരെങ്കിലും ചിലവു ചെയ്യാമോ?

ഉ. അവളുടെ മനസ്സു കൂടാതെ ആ മുതലിനെ ഭൎത്താവു മുതലായി യാതൊരുത്തൎക്കും ചിലവു ചെയ്തു കൂടാ.

൧ൻ. ചോ. അതിൽ ഇളകാത്ത മുതൽ ഉണ്ടായിരുന്നാൽ മക്കളുടെയും കെട്ടിയവന്റെയും സമ്മതംകൂടാതെ അവൾ എഴുതി വിൽക്കാമോ?

ഉ. ഒരു സ്ത്രീയുടെ സ്ത്രീധനം വകയിൽ ഇളകാത്ത മുതൽ ഉണ്ടായിരുന്നാൽ മക്കളുടെയും കെട്ടിയവന്റെയും സമ്മതം കൂടാതെ ഒരുപ്രകാരത്തിലും എഴുതി വിൽക്കാവുന്നതുമല്ല.

൨0. ചോ. അവൾക്കു ആണും പെണ്ണൂം മക്കൾ ഉണ്ടായിരുന്നാൽ ആ രണ്ടു വകക്കാൎക്കും ആ മുതലിനു അവകാശം ഉണ്ടൊ?

ഉ.അവൾക്കു പുത്രന്മാരും പുത്രിമാരും ഉണ്ടായിരുന്നാലും പുത്രന്മാരുള്ളപ്പൊൾ ആ മുതലിനു പുത്രിമാൎക്കു അവകാശം വരുന്നതല്ല.

൨൧. ചോ. സ്ത്രീധനക്കാരി പെൺ മക്കൾക്കു മാത്രം അവകാശമായിരുന്നാൽ സ്ത്രീധനക്കാരി ഇരിക്കുമ്പോൾ തന്നേ പെൺ മക്കൾ മരിച്ചു അവരുടെ പെൺ മക്കളും ആൺ മക്കളും സ്ത്രീധനക്കാരിയുടെ ആൺ മക്കളും ഉള്ള സമയം സ്ത്രീധനക്കാരി മരിച്ചാൽ ആ മുതലിനു അവകാശം അവരിൽ ആൎക്കാകുന്നു?

ഉ. ഒരു സ്ത്രീക്കു പെൺ മക്കൾ മാത്രം അവകാശികളായി തീൎന്നു അവരിൽനിന്നു പുത്രന്മാരും പുത്രിമാരും ഉണ്ടായിട്ടു പെൺ മക്കൾ മരിക്കയും പെണ്മക്കളുടെ അവകാശം കരാറ ചെയ്ത പിൻപ് സ്ത്രീക്ക് ആൺ മക്കൾ ഉണ്ടാകയും പിന്നീടു സ്ത്രീ മരിക്കയും ചെയ്താൽ മുതൽ സ്ത്രീയുടെ ആൺ മക്കൾക്കും പെൺ മക്കൾക്കും ഒന്നു പോലെ വീതിക്കേണ്ടതാകുന്നു.

രണ്ടു വകക്കും സാധാരണമായ ചോദ്യം

൨൨. ചോ. വസ്തു ഉടമക്കാരൻ അതിനെ വിലയായിട്ടു എഴുതി കൊടുക്കുമ്പോൾ ശേഷക്കാറരുടെ സമ്മതം വേണമോ?

ഉ. വസ്തു ഉടമക്കാരൻ തന്റെ വസ്തുവിന്മേൽ പൂൎണ അധികാ

